Амуза Улжан

әл-Фараби атындығы ҚазҰУ, Алматы қаласы, ҚР
 ғылыми жетекшісі: Сабырбекова Лаура Асқарбекқызы
әл-Фараби атындығы ҚазҰУ СӨС орталығының оқытушысы
ҚАЗҰУ СТУДЕНТТЕРІНІҢ ДЕНЕ ТӘРБИЕСІ МЕН СПОРТ САЛАСЫНА КӨЗ ҚАРАСЫН БАҒАЛАУ
Ерте заманда спорт адамның еңбекке бейімделуі үшін ғана керек болса, қазіргі таңда ол – мәдениет, қозғалыс, адамның мінез – құлқының қалыптасуындағы бірден – бір керек құрал. Себебі спорт – адамды шыдамдылыққа, жігерлілікке, батылдылықа, өз – өзін сыйлауға үйретеді. Жалпы қазақ ерте заманнан-ақ спортқа өте жақын халық. Оны халықтың байырғы замандағы өмірінен анық байқауға болады. Қазақ халқының әрбір тойы көкпар, алтыбақан, теңге алу, қыз қуу, күрессіз өтпейтін бе еді? Қазіргі жастар күнделікті көкпар тартып, күреспесе де, бойында шымыр ата-бабаларының рухы бар екенін ҚазҰУ студенттері арасында жүргізілген сауалнамадан байқауға болады. Сауалнаманың мақсаты ҚазҰУ студентері «спорт» деген ұғымды қалай түсінетіндігін, оны қалай қабылдайтындығын байқап көру, салауатты өмір салтын насихаттау болатын.
Сауалнама әр факультеттен жиналған 18-21 жас аралығындағы 70 студент арасында төмендегідей сұрақтар бойынша жүргізілді:
1. Сіз үшін спорт деген не және оның сіздің өмірінізден алатын орны?
2. Салауатты өмір салты деген ұғымды сіз қалай түсінесіз?
3. Салауатты өмір салтын ұстанбаудың қандай зардаптары болуы мүмкін?
4. Спортпен қай уақытта айналысасыз?(таңертең, бос уақытымда, дене шынықтыру сабағында, т.б).
5. Қазіргі жастардың спортқа деген көзқарасын қалай бағалайсыз?
6. Сіздің ойыңызша адамдардың спортпен айналыспауының себебі неде?
7. Адамдарды спортқа баулу үшін қандай әрекеттер жасар едіңіз?
8. Спортпен айналыса бастауыңызға не себеп болды?
9. Денсаулығыңызға қаншалықты көңіл бөлетініңізді 1-10 баллдық шкаламен көрсетіңіз.
Сауалнама нәтижесі бойынша мынандай қорытынды жасалынды:
ҚазҰУ студенттерінің 39%-ы (басым көпшілігі физика, экономика, медицина, география заң факульттері)  «шынықсаң – шымыр боласың» дегенді негізге алып, спортпен күнделікті шұғылданатын болса, 38% - ы (басым бөлігі филология, журналистика, биология факультеттері)  аптасына 2 - сағаттық дене шынықтыру сабағымен ғана шектеліп қояды екен. Ал, қалған 23% - ы денсаулығына, уақыттың тығыздығына, спорт секцияларына жазылу үшін қаражаттың жетіспеуіне байланысты спортқа көңіл бөлмейтіндігін алға тартты. Студенттердің 33% - артық салмақ мазаламаса спорттың ешқандай қажеттілі жоқ деп санаса, қалған 67% - ы спорт тән саулығының ғана емес, жан саулығының да кепілі деп біледі екен. Аталмыш 67% - ды құрайтын респонденттердің ойынша , спортқа ден қою – белгілі бір спорт түрімен профессианалды түрде айналысу деген сөз емес, ол жай ғана көбірек жаяу жүру, итпен серуендеу немесе табиғат аясында демалу болуы да мүмкін. Бастысы, бос уақытыңызды дұрыс пайдалана білсеңіз болғаны . Сонымен қатар, спорт –денсаулықты жақсартып, адамның дене бітімін тартымды қалыпқа келтіріп қана қоймай, ұйқысыздықты жойып, сенімділікті арттырып, позитивті көңіл күйде болуға, депрессиядан шығуға, шаршағаныңызды басуға көмектеседі дейді. 
Сөзді қорытындылай келе, Денсаулыққа мән бермеу (спортпен айналыспау, жаман әдеттерге әуес болу (темекі,есірткі,ішімдік, дұрыс тамақтанбау) арты жамандыққа әкеліп соқтыратын семіздік, қант диабеті сияқты ауруларға негіз болады дегім келеді. Ұлы ғұлама Әл-Фараби «Адам денесінің жетілуі– оның денсаулығы; егер денің сау болса, оны сақтамақ керек, ал егер сау болмаса, онда денсаулықты жетілдіру керек» дейді. Бәріміз білетіндей, «спорт – денсаулық кепілі». Деніміздің саулығы Тәңірдің бізге берген  басты сыйы. Оны бағалау біздің міндетіміз емес пе?!

